O POSITIVISMO LIBERAL-CONSERVADOR DE OCTAVIO LOIS

I. Unha Figura sen biografia

Asi como a figura de Armesto, amdis da publicidade do seu pensamento, foi de
dominio publico polas suas querelas, debates, polémicas e militancia politica (1), a
de Lois apreséntase cdseque sen biografia. Os tinicos datos dos que dispofiemos, trans-
mitidos por Lépez Otero —historiador do periodismo en Pontevedra— (2), son resu-
midos sen mdis por aqueles que queren dar algunha noticia sobor da sua persoalidade.
—Nace en Sanxenxo en 1857 e morre en Pontevedra no 1888 aos 31 anos, deixando
Xa nos poucos anos que tivo de vida unha obra que, non pola sua orixinalidade ou crea-
tividade propia, pero sf pola sua crara defensa do positivismo e das teses evolucionis-
tas na Galicia daquel entén, dentro dun ambiente mdis adverso que acolledor, é preci-
so avaliar, tendo en conta o momento histérico que lle tocou vivir (3). Por razons fa-

(1) Indalecio Armesto (Pontevedra, 1838-1890), poeta, periodista, ensaista, xurista, criti-
co musical, fildsofo, politico (republicano-socialista, republicano federal “benévolo”, republica-
no progresista) e masén. E, sen dibeda, o persoaxe maiis sobresainte do pensamento galego deci-
monénico e, cecais, do mesmo pensamento espafiol. Expofiente en Galicia do pensamento hege-
lidn, ainda que con unha certa aproximacién a mentalidade positiva e tamén con certas diverxen-
cias fundamentais en relacién ao sistema de Hegel Home de fonda erudicién, de amplitude de co-
fiecementos, de estilo brilante, de xorne outamente polémico, escrebeu no 1878 unha obra titula-
da “Discusiones sobre Metafisica”, amais dunha rea de ensaios, publicados na prensa sobor de te-
mética complexa: Economia Politica, Filosofia, Filosofia do Dereito, Filosofia Politica, Filosofia
da Relixidn, etc.

(2) Lopez Otero, J.: El periodismo en Pontevedra, Impr. Rogelio Quintas, Pontevedra,
1899, pp. 106-108. ‘

(3) Dentro do clima da Restauracion canovista, é preciso ter en conta no marco concreto
de Galicia, as soadas polémicas non s6 en relacién a consolidacion das teses positivistas, sendén
tamén —e con maior caor— en relacion a aceptacién do evolucionismo. Ainda que Darwin era
cofiecido por alguns a nivel individual, a nivel oficial as suas obras non entraron na Universidade
Galega ata findis de século. Antre os defensores do evolucionismo —que son poucos— estin re-
xistrados os nomes de Octavio Lois, Vila Nadal, Rodriguez Carracido, Laureano Calderdn e Augus-
to Gonzdlez Linares. Maior é o nimero de adversarios: Gerénimo Macho, Planellas Giralt, Pifieiro
Herba, Francisco Romero Blanco, Antonio Eleizegui (Universidade Literaria de Santiago); e Lopez

- Peliez, Rey Lemos, Pérez Sandar e, xa no noso século, o vigués Eijo Garay, méis tarde arcebispo
de Madrid-Alcala (Universidade Pontificia). Cfr. Barreiro Ferndndez, X.R. (e VV): El evolucionis-
mo en Gualicia, “‘Compostellanum”, XVI (1971), 539-574.

miliares estudiou Dereito en Santiago —carreira bastante comin naqueles tempos—,
ainda que as suas disposicions naturdis o levaran a traballar de feito nos campos das
ciencias exactas, das ciencias positivas e da filosofia. Sendo estudante de Dereito man-
tivo xa unha polémica coa Condesa de Pardo Bazin sobor da Astronomia; e madis
adiante no “Correo Galego”, e coa mesma Condesa, outro debate sobor da finalidade
da civilizacion, cuias ideas fican recollidas, en parte, nun apéndice da sua obra “Lo
accesible y lo no accesible”—.

Home dotado dunha intelixencia pouco comin e dunha precocidade extraor-
dinaria publica aos 24 anos, na imprenta Xosé Alfredo Antinez de Pontevedra, a
sua primeira obra titulada “Recreaciones cientificas”; titulo que, de seu, amosa a
sua fogaxe de dnimo e, asemade, o seu concepto liadico da laboura cientifica e filo-
sofica. Non é, como tampouco o serd a seguinte, unha obra sistemdtica, pois nela
mextdranse temas tan varias e diversos como A morte da terra, As trombas, Os ci-
nicos, Os viaxes aéreos, O xénesis, A evolucion, Fenémenos psiquicos, Sensacion,
Memoria, Risa e Sono. A esta temética complexa vai engadida unha conclusién.

Cinco anos despois, no 1886, aparece outra obra titulada “Lo accesible y lo
no accesible”; obra que recolle —despois do éxito critico que habian tido— unha
serie de artigos publicados xa con anterioridade na ‘Revista de Espafia” (4), amdis
dalgtins inéditos que tamén se engaden a este volume. Das suas publicaciéns na pren-
sa de Pontevedra —da prensa que nos temos manexada— atopamos soio unha, e moi
curiosa por certo, publicada no “Anunciador’” no ano 1877 (5). Tifia ent6n Lois 20
anos, e titilase “Pontevedra 4 luz da ciencia”. Nela proponse —segundo palabras tex-
tudis— “presentar en conxunto alguns datos cientificos relacionados coa posicion
fisico-xeografica desta cidade, os cales, se ben tefien pouca importancia para as per-
soas adicadas ao cultivo das letras, esperamos que poidan servir de instruccion para
algiins dos lectores alleos a esta clase de estudos, esperanza non ilusoria, se lembra-
mos con Feuerbach que “as verdades mdis xinxelas son as derradeiras que acada a co-
fiecer o home”. Tendo a Pontevedra como tltimo marco de referencia, vai tratando
da situacién xeogrifica (onde estamos), da “via lictea ou camifio de Santiago”, do
fenémeno das mareas, do clima e da temperatura, dos antipodas de Pontevedra e da
actividade volcénica —que considera de escasa posibilidade nesta poboacion—.

Antre os premios acadados pola sua laboura cientifica, han de mencioarse dous
concedidos pola Seccién de Ciencias Exactas, Fisicas e Naturdis da Academia Gadi-
tana por mor de duas memorias presentadas sobor de “Aplicaciones modernas de la
electricidad” e sobor da “Atmédsfera”. Amdis deso, a devandita Academia nomeéuno

(4) Revista de Espafia (cientifica, literaria y politica), Madrid, 1868-92.

(5) “El anunciador”, Pontevedra, 11-15/IX/1877. Este é o primeiro periédico diario de
Pontevedra. Vai durar dezaseis anos (1877-1893), cambeando varias veces de titulo, de director
(José Sudrez, Indalecio Armesto, José Madrigal, Juan Manuel Rodriguez, Cosme Fernandez Soler,
Emilio Couto, José Sequeiros) e de orientacién politica (independente, democrético-liberal e re-
publicano progresista). De Lois non atopamos mdis que este artigo no ano primeiro da sua pu-
blicacion.

socio correspondente da Seccion de Ciencias. Asemade en 1886 a Academia de Mont-
Real de Toulouse noméao membro de primeira clase despois de concederlle un premio
por un traballo titulado “Biografia de Trueba”.

En agosto de 1888, sendo subdirector do Instituto Metereoléxico Central —pos-
to que acadara por oposicion— morre en Pontevedra aos 31 anos. Se Armesto morre
en plena madureza de pensamento, de actividade creadora e de rigoridade filosofica,
Octavio Lois morre en plena xuventude, deixando, con todo, unha obra suficiente-
mente significativa da sua valia cientifica e filosofica. Soio unha historia normal, de
vida mdis alongada, amosaria o que esta sobresainte figura poderia dar de si.

II. Traxectoria ou militancia politica

Non sabemos nada (6). Nembargantes, a nivel tedrico, o seu pensamento so-
cio-politico pédese enmarcar no cadro xeral do positivismo en canto que liberal e
conservador a un tempo, segundo os ideales da Restauracién (6 bis). Na segunda
obra (“Lo accesible y lo no Accesible”) atopamos testemufias que avalian esta am-
bivalencia. Dunha banda, amdsase conservador en temas como os seguintes: a defen-
sa da propiedade privada (7), cuio orixe positivo radica na prescripcion (neste senso
oponse a todo intento de socializacién, vefia ésta dos socialistas ou dos comunistas);
na oposicion ou rexeitamento tanto da anarquia como do materialismo esaxerado (en
concreto o de Biichner), na aceptacion e xustificacién da pena de morte, que non de-
be ser abolida dos Cédigos (8); no concepto de matrimonio civil, rexeitando o divor-
cio absoluto, e admitindo o relativo, ou especie de separacion, pero que non racha o

(6) O ambiente cultural pontevedrés no derradeiro tercio do século XIX (mexturado a nivel
politico con un “caciquismo’’ funcionando a tope) era inmillorable. Abonde lembrar, amais da efer-
vescencia periodistica, as tertulias e veladas literarias tan tipicas da vida pontevedresa daquel ent6n
no Liceo-Casino, ou nas casas particulares dos Muruais (Andrés e Xesiis), na casa do ““Arco’’, ou na
propia de I. Armesto (Oliva, 27). Da participacién directa de Lois —que era bastante mais xoven
que o resto dos contertulios de renome— non se conserva testemuifia algunha.

(6 bis) E.M. de La Revilla quen, en termos ben expresos, manifesta esta doble ambivalencia
da mentalidade positiva axeitada a mentalidade espafiola da Restauracidén canovista: “Liberal reco-
fiece a imperfeccion de moitas institucions, e tende a reformalas e a pofielas en armonia coas nece-
sidades da natureza humén e da xusticia; conservador porque sabe moi ben... que as reformas ten
de ser soaves transformacions e non revolucibéns violentas’ (“Revista Contemporanea”, XII, 1876,
503). .

(7) Tanto a mentalidade idealista en Espafia, como a positivista —expresivas 4mbalas duas
dun pensamento burgués— non cuestionaron endexamdis o dereito (inviolable) 4 propiedade pri-
vada. Neste senso poden ser clarexantes as seguintes verbas de Lacasta Zabalza (extensivas, con
maior motivo, a mentalidade positiva): “O dereito a propiedade privada é unha nocién xuridica
angular do noso hegelianismo. Nesta lifia vin de soster que se trata dun pensamento burgués, no
que non se cuestiona nin a sua existencia econdmica, nin a sua consistencia xuridica, ao servicio
dun expreso modo de produccidn capitalista” (Hegel en Espafia —Un estudio sobre la mentalidad
social del hegelismo hispanico—, Centro de Estudios Constitucionales, Madrid, 1984, pp. 293-99).

(8) Lo accesible y lo no accesible —Estudios Populares de Filosofia—, Bilbao, 1866, p. 268. ~

vencello matrimonial, posto que éste é indisolibel. Vexamos as suas verbas expresas:
“A natureza do matrimonio non pode ser outra que a da unidén indisolibel en canto
ao vencello; é dicer, que ainda que proceda a separacion dos conxugues e dos seus
bens en casos de adulterio, malos tratos, etc., nunca deben de quedar aqueles en li-
bertade de casarse de novo, manténdose deste xeito o principio de equilibrio e armo-
nia que forman o concepto de moralidade, baseamento indispensable de todo agru-
pamento social’’ (9).

Doutra banda, hai tamén temas nos que amosase liberal (e progresista): p.e., o
desterramento do absoluto e do infinito das ciencias e da filosofia positivas (logo
falaremos de Deus); o concepto relativista da moral; o rexeitamento dos centralis-
mos politicos. Neste caso é partidario dunha clara descentralizacién do poder, par-
tindo da base dunha maor libertade e autonomia propia das comunidades e pobos re-
xiondis. A seguinte pasaxe non deixa lugar a dibedas: “En primeiro termo haberd
de deixarse na maor libertade e autonomia ao réxime local, descentralizando, en
canto sexa posible, as atribucidns do poder executivo, pois unha experiencia irrefut-
bel ten ensefiado que a centralizacion é a vida dun a costa da anemia de moitos. Nin-
guén pode gobernar mellor unha comarca que os fillos ou naturizados da mesma, con
atribuciéns tamén propias e non impostas por disposiciéns xerdis, dificiles na sua
aplicacion practica para axeitarse as costumes ou natureza do pais”.

Pero esta descentralizacion, mdis que unha concepcion do Estado ou unha de-
terminada forma de Estado, preséntase en Lois como algo natural, como si se tratase
dun organismo bioloxico onde as partes, tendo funciéns autébnomas, constitien a
armonia do conxunto (10). Veleiqui as suas verbas exemplificadoras: “De igual mo-
do os pequenos agrupamentos locais, bastindose a si mesmos, semellan outras tan-
tas células que, obrando auténomamente producen a armonia social, constituindo
unha nacionalidade dnica nos intereses comiins e diversa na sua administracion ou
vida interna”. Finalmente, hai outro tema no que Lois amosa realmente o seu xorne
progresista. O tema da reduccién de gastos, que abrangue tanto aos militares, como
aos do culto e do clero. Polo que atinxe ao militar, Lois fai unha crara defensa do
que hoxe chamariamos ‘‘desmilitarizaci6on”, ou cecdis, “pacifismo” (o mantene-
mento de grandes exércitos somentes se pode xustificar circunstancialmente en pai-
ses como Francia, Alemania ou Inglaterra que sempre estin metidos en continuas

(9) Ibid., p. 250.

(10) A formacion cientifica positivo-evolucionista de O. Lois permitelle ao autor tratar de
darlle a devandita descentralizacién un baseamento cientifico. Convén lembrar que no ambiente
pontevedrés as ideas federalistas (con fortes polémicas antre federalistas “‘intransixentes” e “be-
névolos”) estdbanse a espallar xa dende os anos do Sexenio. Coa quebra da Primeira Repiiblica, e
asemade do proxecto de constitucién dunha republica federal, a consolidacion das mencioadas
ideas federalistas perdeu piilo. Polos mesmos anos I. Armesto (que politicamente habia pasado por
tres fases de militancia republicana —federal benévolo, progresista, e centrista salmeroniano—), en
aberta oposicién ao federalismo pimargalliano, falaba tamén de descentralizacién, ainda que as
concepcidns politicas destas duas figuras —polo que se sabe— eran bastante diferentes.

liortas colonidis). En canto a reducciéon de gastos do culto e clero, Lois parte dun
feito bdseco: a separacion da Eirexa e do Estado. Debe haber unha eirexa libre nun
estado libre. Emporiso a eirexa non ‘debe implorar a axuda dos poderes temporais
para subsistir; as necesidades de subsistencia do clero deben ser cubertas por medio
dun imposto especial e voluntario dos creintes. “Os auxilios e beneficios da relixién
deben ser, como os da meicifia, para quen os pida, que deberd ser tamén o que os

pague” (11).

III. Eixo cientifico-filosofico

Tratando o tema da evolucion, fai de entrada a seguinte manifestacion de fe
evolucionista: “Darwin, Haeckel, Herbert Spencer: veleiqui tres nomes que deberan
ir grabados en caracteres de luz frente a gran lei da evolucién”. Fe no progreso, fe
na evolucidén. Razén e experiencia como fontes Gnicas de cofiecemento, pero na ba-
se estard sempre a experiencia; a razén deberd aterse sempre aos datos da experien-
cia, porque a Unica via metodoldxica é a observacion e a experiencia. A filosofia é
tan soio unha induccién, unha xeralizacion, unha sintese a partir da experiencia cien-
tifica. Concepcidon nidiamente positivista da filosofia, que a Lois lle impide ver clara
a distincion entre filosofia natural e ciencias positivas.

i Prescindindo de algunhas cuestions técnicas, concretas e especificas, fixarémonos
un pouco naquelo que constitle o eixo vertebral do seu pensamento: o0 monismo di-
ndmico (materia-forma-evoluciéon) que é a nervatura da sua primeira obra, ‘“Recrea-
ciones cientificas”. “Veleiqui —dinos— a gran conclusion da ciencia moderna: a ma-
teria é unha, a forza é unha; dous, por conseguinte, son os elementos que constitiien
o universo: forza e materia..., non hai mdis que forza; o que chamamos materia é, en
resumen, forza condensada; os astros son nicleos de forza; o éter dos fisicos non é
senén forza en estado natural primitivo. Veleiqui toda a nosa doutrina dindmica: a
forza éo todo; todo provén da forza” (12).

Esta crara concepcién monistica da realidade é un claro reflexo da polémica
que no ano 1875-76, na Seccién de Ciencias Morales e Politicas do Ateneo de Ma-
drid, tivo lugar encol da metafisica idealista e os influxos ou repercusiéns que o po-
sitivismo poderia ter sobor da relixién, da moral e da politica. Gumersindo de Azca-
rate (13) fai un preciso resume dos devanditos debates, distinguindo dous tipos de
positivismo: o critico (ou neokantidn) e o ontoldxico; éste recofiece a posibilidade
dun principio xeral referido a unha concepcion global da realidade. Lois, que estaba

(11) Lo accesible..., p. 240.

(12) Recreaciones cientificas, Impr. A. Antanez, Pontevedra, 1881, p. 90.

(13) Cfr. Azcérate, G., “El positivismo y la civilizacion”, en Estudios filosoficos y politi-
cos, V. Sudrez, Madrid, 1877. Para un resumen pontoal de Azcarate e resume de M. de La Revi-
lla véxase Nufiez Ruiz, D., La mentalidad positiva en Espafia: desarrollo y crisis, Tucar, Ed., Ma-
drid, 1975, p. 49, nota 34.

informado de canto acontecia non s6 a nivel nacional, senén europeo, apdntase ao
primeiro dos positivismos, é dicer, ao critico, que negaba a posibilidade de inferir
conclusions mdis ald dos limites permitidos pola experiencia.

En canto 6 tema da evolucién o seu pensamento ¢ igualmente craro e expre-
s0: “Se non procedesen unhas especies de outras ;como se explicarian as analoxias
tan marcadas antre os individuos de especies distintas?... ;Non é o mdis natural supor
ao home resultado da evolucién orgdnica como ultimo anelo da cadea que escomenza
nos zoofitos e nas moneras microscopicas e ascende polos peixes, os reptis, os mami-
feros inferiores e monos antropoides ata chegar a rama caucdsica, a do cerebro mdis
desenrolado antre os que constitiien a humanidade?” (14).

Pero Lois era consciente dos atrancos que lle estaban a xurdir, por parte do
pensamento conservador-eclesidstico, a esta doutrina tan craramente manifestada e
defendida. Emporiso atrévese tamén a facer a sua interpretacién da narracion bibli-
ca. Sen detérmonos polo miudo na critica que fai do Xénesis, si convén apontar os
erros e dificultades que atopa no propio relato: sobor da cronoloxia biblica en rela-
cidn ao orixe do mundo; sobor da autoria do relato biblico —que non € mais que un
conxunto de léndas persas ou caldeas recalleitas por Esdras—; sobor do concepto de
creacion a partir da nada (“a nada non se pode concebir, e ainda admitida non pode
producir cousa algunha”); sobor do antropomorfismo biblico en relacién ao orixe do
home (onde atopa unha contradiccién antre duas descripcions: ser formado da terra
e ser imaxe e semellanza de Deus). —Se o evolucionismo é, pois, incompatible c6
Xénesis, esta incompatibilidade e froito dos erros e contradiccions do mesmo relato
biblico. —En canto as dificultades que contra do evolucionismo provefien da mesma
ciencia (p.e. que era soio un unha pura hipétese sen confirmar, e que non podia ava-
liarse) Lois resposta decindo que grandes teorias cientificas hoxe confirmadas esco-
menzaron plantexdndose como hipéteses, como a de Copérnico, a que despois, con-
firmadas pola experiencia, foron elevadas 4 categoria de ciencia e de leises cientificas.

Digamos —para rematar esta aproximacién— que dentro desta mentalidade po-
sitiva o camifio de acceso racional ao absoluto, infinito ou trascendente, fica pecha-
do. A razén non pode traspér os limites permitidos pola experiencia. O *“accesible”,
o teoricamente acadable pola razén, é o que ven dado dentro do dmbito da observa-
cién e da experiencia. O “inaccesible” é todo o que pretende trascender o devandito
marco da experiencia. Aceptada esta nidia metodoloxia criticista-positivista as con-
clusiéns xurden de seu e inciden directamente en dous temas polémicos: 0 acceso ra-
cional a existencia de Deus, e a concepcion dunha moral baseada en principios abso-
lutos e universdis. A actitude de Lois fica craramente reflexada nas seguintes pasa-
xes, coas que remato: “Creo en Deus, porque sinto a sua pura esencia axitarse na mi-
fia alma e latexar coa sangue que corre polas mifias veas... Eu sinto os efectos ou ma-
nifestacions dun ser superior que me fai revivir perante o dia quetindome e alumedn-
dome o camifio na percura das mifias provisions; pero non acado a comprension da

(14) Recreaciones...,” p. 114,

sua existencia, nin da sua orixe, nin das suas condiciéns naturdis ou sobrenaturdis”’
(15).

Polo que atinxe 4 moral, aplicalle a mesma metodoloxia que rexeita todo ti-
po de absolutos: “A moral... é unha de tantas necesidades socidis, como o dereito,
a produccion e o comercio. Cando a meirande parte dos homes se pofia dacordo
na avaliacién de tales ou cales acciéns como boas, seri preciso recofiecelas como
morales, e cando troque o criterio estimando os motivos de maldade desas accions,
convertiranse en inmorales. A moralidade é unha idea, e as ideas férmanse no cere-
bro humdn, modificindose con él. Todo é relativo neste mundo. O absoluto soio
existe a priori nas outas rexions da metafisica” (16).

X.L. Barreiro

(15) Lo accesible..., p. 114.>
(16) Ibid., p. 229.

